
జని ఫలమూలాశనుఁ డై, చనఁ బత్నియుఁ దానుఁ దపము సలుపుచు నుండెన్.

	క.	
అనఘుఁడు విశ్వామిత్రుఁడు, ఘనవిక్రము లైన సుతులఁ గనియె హవిష్యం

దుని విభుఁ డైనమధుస్యం, దుని ధృతినేత్రుని మహారథుం డనువానిన్.

	మ.	
అట వేయేడులు నిండ నుగ్రతప ముద్యద్దాంతితోఁ జేయఁగా

నట కేతెంచి పితామహుం డనియెఁ బెంపారంగ నీచేయువి

స్ఫుటవిస్ఫారతపంబు సర్వభువనంబుల్ నిండె నీ వింక నా

దట రాజర్షివి గమ్ము పొ మ్మనుచు నాతం డేఁగ దుఃఖాత్ముఁ డై.

	క.	
భూరిగఁ జేసిన నాతప, మూరక యెర వయ్యె నకట  యొనఁగూడదు నా

కారయ బ్రహ్మర్షిత్వం, బీరాజర్షిత్వ మొల్ల నిం కే ననుచున్.

	వ.	
కౌశికుం డతిఘోరతపంబు సేయుచుండె నాసమయంబున.

త్రిశంకుమహారాజుచరిత్రము

	తే.	
అనఘుఁ డిక్ష్వాకుకులవిభుఁ డగుత్రిశంకుఁ, డనుమహారాజు తనకు దేహంబుతోన

దివికిఁ జనునట్టియజ్ఞంబు తివిరి సేయు, చిత్తమునఁ బిలిపించి వసిష్ఠుతోడ.

	క.	
నా కీదేహముతోడన, నాకము నన నగుమఖం బొనర్పుం డనఁగా

నీ కీదేహముతోడన్, నాకమునకు నేఁగరాదు నరవర యనుడున్.

	చ.	
తనర వసిష్ఠనందను లుదగ్రతపం బురునిష్ఠ దక్షిణం

బునఁ జలుపం ద్రిశంకునృపుపుంగవుఁ డక్కడ కేఁగి సమ్మదం

బునఁ గని యమ్మునీంద్రులకు మొక్కి వసిష్ఠమునీంద్రుఁ డట్లు గా

దనిన తెఱంగు తెల్పి వినయంబున వారలతోడ ని ట్లనున్.

	క.	
సురపురికి నొడలితోడన, యరుగఁగఁ జేయింపుఁ డుచితయజ్ఞము నను మీ

గురుకరుణ ధర్మసాధకు, లరయఁ బురోహితుల కారె యవనీశులకున్.

	క.	
అన విని ఘనుఁడు వసిష్ఠుం డనుమతి సేయంగలేనియాపని మాచే

నొనరింప నగునె దుర్మతి, గనుఁగొనఁగా లేవు గాని కార్యం బగునే.

	వ.	
అనవుడు.



	 588







	క.	
పాయక యీవల నావల, మాయాశ్రితు లగుచు బ్రదికి మద్వాంఛితముం

జేయనిమీ రేటికి మఱి, మీయాగురుఁ డేల మాకు మే లొనఁగూడన్.

	వ.	
అన్యుచేతం జేయించికొనియెదం గాక యని పలుక నవ్వాసిష్ఠు లలుక.

	క.	
చండాలుండవు గ మ్మని, చండక్రోధమునఁ బలుకఁ జండాలత యు

ద్దండగతి నపుడు వచ్చినఁ, జండాలుం డై త్రిశంకుజనపతి యంతన్.

	సీ.	
ఘనరాజతేజంబు గాలినగతి సమం, గళకాకసన్నిభగాత్ర మమరఁ

బెనుమైల యగు నీలిప్రేలిక మొలఁ గట్టి, పై నొకయెఱ్ఱనిప్రాఁత దాల్చి

మును దాను బూనిన కనకభూషణము ల, యోమయభూషలై యొప్పుచుండఁ

జెదరినకేశముల్ చెనుపరిమాటలు, వికృతస్వరంబును వెలయఁ గలిగి

మరిన్ని వివరాలకు వాడుక నియమాలను చూడండి.

